
Republika e Kosovës
   Republika Kosovo-Republic of Kosovo

  Kuvendi - Skupština – Assembly
Legjislatura IV

Sesioni pranveror
Komisioni për Mbikëqyrjen e Financave Publike

Mbledhja nr. 5
Prishtinë, më 25 mars 2014, në orën 10:00, Salla S-I
Ndërtesa e Kuvendit

P R O C E S V E R B A L

I MBLEDHJES SË KOMISIONIT PËR MBIKËQYRJEN E FINANCAVE PUBLIKE

Në mbledhje morën pjesë: Ali Sadriu, Ramiz Lladrovci, Murselj Haljilji, Valbona Dibra, Xhafer Tahiri, Afrim Hoti,  Albert Kinolli, Bali Muharremaj dhe Adem Grabovci. 

Stafi Mbështetës i Komisionit: Fatime Qorri, koordinatore e Komisionit.
Mbledhjen e kryesoi: Ali Sadriu, kryetar i Komisionit.
Në këtë mbledhje u propozua ky

Rendi i ditës:

1. Miratimi i rendit të ditës;
2. Miratimi i Procesverbalit të  mbledhjes së Komisionit,  të mbajtur më  10.3.2014;
3. Diskutim lidhur me rekomandimet e Komisionit të dala nga Raporti i Auditimit për Agjecinë Kosovare të Privatizimit;
5.  Të ndryshme.
Kryetari pasi konstatoi  se janë plotësuar kushtet për fillimin e punës,  e hapi mbledhjen me shqyrtimin e pikës së parë të rendit të ditës.

1. Miratimi i rendit të ditës; 
Kryetari konstatoi se Komisioni për Mbikëqyrjen e Financave Publike, pa ndryshime, njëzëri miratoi rendin e ditës.
2. Miratimi i procesverbalit të  mbledhjes së Komisionit, të mbajtur më  10.3.2014;
Kryetari konstatoi se Komisioni për Mbikëqyrjen e Financave Publike e miratoi njëzëri, pa vërejtje, procesverbalin e mbledhjes së Komisionit, të mbajtur më 10.3.2014.
3. Diskutim lidhur me rekomandimet e Komisionit të dala nga Raporti i Auditimit për Agjecinë Kosovare të Privatizimit;
Ali Sadriu, kryetar i Komisionit, bëri një përmbledhje zyrtare nga mbledhjet e mbajtura të Komisionit lidhur me auditimin e Agjencisë Kosovare të Privatizimit (AKP). Ky takim është thirrur në kuadër të mbikëqyrjes se raporteve kthyese të organizatave buxhetore. Në mbledhjen e Komisionit, kur janë diskutuar raportet kthyese të organizatave buxhetore, është vendosur që çështja e AKP-së të diskutohet në një mbledhje të veçantë, sepse nevojitet një trajtim tjetër. Komisioni për Mbikëqyrjen e Financave Publike, në mbledhjen e mbajtur më 10 dhjetor 2013, shqyrtoi Raportin e auditimit të Agjencisë Kosovare të Privatizimit dhe të Fondit të Privatizimit, për vitin e përfunduar më 31 dhjetor 2012, dhe ka proceduar raportin me rekomandime në mbledhje plenare për shqyrtim. Në mbledhje plenare raporti i punës së AKP-së, pjesë e të cilit ishte edhe raporti me rekomandime i KMFP-së nuk kaloi, prandaj si rezultat i kësaj, rekomandimet e Komisionit për Mbikëqyrjen e Financave Publike, nuk janë proceduar ne AKP. Bazuar në këtë, e  kam thirrur mbledhjen e sotme, me këtë pikë të rendit të ditës, në vazhdën e veprimeve që ndërmerr Komisioni, për mbikëqyrjen e zbatimit të rekomandimeve.
Rekomandimet e Komisionit, të cilat i janë adresuar mbledhjes plenare për miratim ishin; Qeveria e Republikës se Kosovës, të përfshijë në Strategjinë Legjislative për vitin 2014, plotësimin dhe ndryshimin e Ligjit për Agjencinë Kosovare të Privatizimit, me fokus në qartësimin e procedurave për përzgjedhjen e anëtarëve të Bordit të Drejtorëve; Agjencia Kosovare e Privatizimit të bëjë harmonizimin e rregullave të brendshme për kompensim të anëtarëve të Bordit të Drejtorëve, me Ligjin Nr03/L161,  mbi të ardhurat personale; Agjencia Kosovare e Privatizimit, të hartojë rregullore të brendshme për kompensim të stafit; Agjencia Kosovare e Privatizimit, me raport me shkrim, të njoftojë Komisionin për Mbikëqyrjen e Financave Publike,  lidhur me të ardhurat personale të paguara të Bordit të Drejtorëve, tatimin e ndaluar në burim sipas ligjeve në fuqi; Zyra e Auditorit të Përgjithshëm, të bëjë auditim të performancës për procesin e ndarjes së 20 përqindëshit.
Këto rekomandime kanë dal nga të gjeturat e Raportit të auditimit. Komisioni ka konstatuar se vendet boshe te Bordi i Drejtorëve (BD), ka penguar vendim-marrjen formale. Mungesa e Bordit të Drejtorëve (BD) të AKP-së, ka shkaktuar vonesa në procesin e privatizimit si dhe në nënshkrim të kontratave që mund të ndikojë në dëmtimin e operatorëve ekonomikë. Ligji i AKP-së përcakton qartë kriteret për emërim dhe mandatin e BD-së, mirëpo, nuk përcakton përgjegjësinë dhe mënyrën e zbatimit të procedurave, lidhur me shpalljen dhe dorëzimin e propozimeve të caktuara për kandidatët për emërim nga Kuvendi. Për të evituar mangësitë në AKP, Komisioni ka rekomanduar që të bëhet plotësimi dhe ndryshimi i Ligjit për AKP-në,  për të saktësuar afatet kohore për zgjedhjen e anëtarëve të Bordit të Drejtorëve. 
Me ligj duhet të përcaktohen qartë afatet kohore për përzgjedhjen e anëtarëve të BD-së, në mënyrë që mos të ketë zbrazëtira në funksionimin e agjencisë si dhe procedura për përzgjedhje të anëtarëve të BD-së, duhet të parasheh qartë hapjen e konkursit, zhvillimin e procesit të vlerësimit të kandidatëve dhe nxjerrjen e kandidatëve të propozuar për emërim nga Kuvendi. Lidhur me këtë rekomandim, sa kemi informacione edhe Komisioni për Zhvillim Ekonomik, Infrastrukture, Tregti dhe Industri i Kuvendit te Kosovës, ka marre një nismë, ka mbajtur takime lidhur me këtë çështje, prandaj mendoj që ky rekomandim duhet të hiqet. 
Shënimet financiare të Fondit, mbahen në një dokument në Excel,  e që janë mjaft të mëdha dhe komplekse dhe si  të tilla, nuk mund të kuptohen lehtë nga lexuesit e jashtëm. 
Për vitin 2012, edhe llogaritë e AKP-së, edhe ato  të Fondit të Privatizimit janë kualifikuar, për shkak se 1.2 milion euro të përdorura për shërbimet e likuidimit ishin paguar pa pasur bazë ligjore të qartë, nga llogaria e Fondit, e jo nga ajo e Agjencisë. Lidhur me këtë duhet të kërkojmë raport me shkrim nga AKP-ja për kontratën në vlere prej 20 milionë euro, të cilën e ka nënshkruar me Deloitte. Informata duhet te përmbajë të dhëna, veçanërisht për vlerën 1.2 milion euro, e cila është paguar në vitin 2012, pa baze ligjore. 
AKP-ja ka mungesë të politikës së aprovuar për kompensimin e të punësuarve.  Kompensimi i tyre bëhet me një vendim për pagat e personelit, të firmosur nga menaxhmenti i AKP-së. Mungesa e politikave për kompensimin e të punësuarve e rritë mundësinë që të bëhen pagesa jashtë rregulloreve në fuqi. Rregullorja e AKP-së për “kompensim të anëtarëve të Bordit të Drejtorëve (BD)”, përcakton që drejtorët individualisht janë përgjegjës të deklarojnë të hyrat e tyre pranë ATK-së dhe të paguajnë obligimet e tyre tatimore. Kjo rregullore nuk është në linjë të plotë me Ligjin Nr. 03/L-161 mbi të ardhurat personale. Kompensimet për anëtarët e BD  të AKP-së, janë paguar nga kategoria mallra dhe shërbime, ndërsa do të duhej të ishte bërë nga kategoria e pagave dhe e mëditjeve. Për të njëjtat të ardhura duhet të konsiderohet tatimi i mbajtur në burim bazuar në Ligjin për të ardhura personale. Kompensimi i BD-së pa e konsideruar ligjin për të ardhura personale e rrit rrezikun që tatimet të mos deklarohen dhe paguhen me kohë. Lidhur me këtë, Komisioni ka vlerësuar që Agjencia  Kosovare e Privatizimit duhet të bëjë harmonizimin e rregullave të brendshme për kompensim të anëtarëve të Bordit të Drejtorëve, me Ligjin Nr03/L161, mbi të ardhurat personale. Shpërndarja e 20  përqindëshit  nuk ishte në përputhje me rregullat e përcaktuara. ZAP-i ka hasur në parregullsi të ndryshme si: ka mospërputhje të listave të NSH-ve me librat amëz të të punësuarve, mospërputhje të librezës së punës dhe fletëpranimit të punëtorit; nuk kishte dëshmi - kopje të certifikatave të lëshuara nga NSH-ja, deklarata nga sindikatat e punëtorëve apo ndonjë dëshmi shtesë që vërteton legjitimitetin e punëtorit. Sipas ZAP-it, përvoja e punës nuk është kalkuluar si duhet për 20 % të fondeve nga privatizimi i NSH-ve etj. Bazuar në këtë Komisioni ka rekomanduar që këtij procesi t`i bëhet një auditim i performancës. 
Ramiz Lladrovci tha se rekomandimet lidhur me AKP-në, Komisioni i ka votuar dhe të njëjtat i përkrahë plotësisht. Interesimi i opinionit ka qenë për kontratën 20 milionë euro, me theks të veçantë 1.2 milion euro të paguara në kundërshtim me ligjin, pa ndonjë aprovim nga Kuvendi. Prandaj duhet të kemi një raport me shkrim, lidhur me këto interesime të Komisionit, për të mundur pastaj të vlerësojmë gjendjen në këtë institucion. 
Xhafer Tahiri – Përkrahë rekomandimet e Komisionit. Por, në pikën dy të rekomandimit, propozoi që procesi i likuidimit të ndërmarrjeve shoqërore dhe i 20 përqindëshit  të jetë pikë e ndarë, sepse është çështje me shumë rëndësi për Komisionin, që kjo pikë të trajtohet si pikë e veçantë në raportin e AKP-së. 
Në këtë proces ka edhe shkelje ligjore dhe shkelje të të drejtave të ish- punëtorëve, të cilëve praktikisht po ju mohohet e drejta për të marrë 20 përqindëshin.  Atyre të cilëve realisht ju është njohur e drejta gjatë likuidimit të NSH-ve, ato mjete ekzistojnë, por nuk po bëhet shpërndarja e tyre, vetëm për faktin se nuk ka funksionalitete të Bordit në AKP-së. Kjo po zgjatë tash pothuajse një vit. Punëtorët kanë vendimet sipas të cilave ju njihet e drejta dhe nuk kanë asnjë kontest lidhur me këtë, por nuk po distribuohen ato mjete për shkak se Bordi nuk është funksional. Ndoshta do të duhet të kërkohet një zgjidhje, apo interpretim edhe nga ana e Dhomës së Posaçme e Gjykatës Supreme. Qëllimi është që në rekomandim të kërkohet nga AKP-ja se ku qëndron në raport me implementimin e vendimeve për likuidimin e ndërmarrjeve shoqërore. Ky rekomandim është i përfshirë si pjesë e pikës dy, por mendoj se duhet të jetë pikë e veçantë. 
Adem Grabovci - Roli ynë është të monitorojmë përdorimin e parasë publikë. Kjo është e përcaktuar me Ligj që për shuma të caktuara, nevojitet vendimi i Kuvendit. Shkeljet duhet të ndërpriten dhe aty ku ka mundësi të përmirësohen ato. Tek çështja e 20 përqindëshit , sa kam informacione kjo është aprovuar dhe ka filluar ndarja, por është çështja e përcaktimit të kritereve se kujt i takon. Prandaj, përkrah auditimin e performancës lidhur me këtë. Jemi në fillim dhe duhet ta ndërprejmë këtë, sepse ka raste kur janë bërë manipulime dhe pastaj jemi shndërruar në pengesë. Ka shumë ligje, shumë kategori, janë ndarë mjetet, por për shkak të numrit të madh që janë paraqitë dhe tani duhet të bëhen sërish listat. Në raste të tilla pësojnë ata të cilët e meritojnë. Sa i përket mungesës së Bordit,  ka shumë ligje që janë në kundërshtim njëri me tjetrin. Ne duhet të punojmë me ligjet ekzistuese, dhe ne kemi të drejtë të marrim nismë për ndryshimin e tyre. 

Bali Muharremaj- Propozoi që Komisioni t`i votojë rekomandimet, sepse për të njëjtat Komisioni ka diskutuar gjatë dhe i ka miratuar. Këto janë rekomandime të Komisionit dhe si të tilla duhet përkrahur ato.  
Kryesuesi konstatoi se Komisioni për Mbikëqyrjen e Financave Publike, njëzëri nxori këtë 

Përfundim

I. Agjencia Kosovare e Privatizimit, me raport me shkrim ta njoftojë Komisionin për       Mbikëqyrjen e Financave Publike lidhur me:

1. Kontratën ne vlere prej 20 milionë euro, të cilën e ka nënshkruar AKP-ja me Deloitte. Informata duhet te përmbajë të dhëna veçanërisht për vlerën 1.2 milion euro, e cila është paguar pa bazë ligjore, nga llogaria e fondit e jo nga ajo e Agjencisë.
2. Hartimin e rregullave të qarta për mënyrën e administrimit dhe bashkëpunim të duhur në mes menaxherëve të Trepçës, si dhe të kërkojë nga NSH “Trepça”, pasqyra vjetore financiare të unifikuara. 
3. Thjeshtësimin e informatave financiare për t`i bërë ato më të kuptueshme për lexuesit e jashtëm. 
4. Procesi i likuidimit të ndërmarrjeve dhe trajtimi i 20 përqindëshit. 
5. Harmonizimin e rregullave të brendshme për kompensim të anëtarëve të Bordit të Drejtorëve me Ligjin Nr03/L161, mbi të ardhurat personale. 

6. Hartimin e një rregulloreje të brendshme për kompensim të stafit, në përputhje më Ligjin për paga të shërbyesve civilë. 

7. Te ardhurat personale të paguara të Bordit të Drejtorëve, tatimin e ndaluar në burim sipas ligjeve në fuqi.
8. Raporti me të dhënat e kërkuara, duhet të procedohet në Komision, brenda afatit prej një muaji.

II. Zyra e Auditorit të Përgjithshëm:
1. Të bëjë auditim të performancës, për procesin e ndarjes së 20 % (përqindëshit).

4. Të ndryshme.
Kryetari Ali Sadriu,  i njoftoi anëtarët e Komisionit se Zyra e Komisionit Evropian në Kosovë, kane njoftuar se kanë marrë komentet e SIGMA-s, lidhur me Projektligjin për Auditorin e përgjithshëm dhe se gjate javës do të na njoftojnë për takim dhe me këtë njoftim e mbylli mbledhjen. 

Ramiz Lladrovci tha se ka pasur komunikim me zyrën e KE-së në Kosovë, dhe sipas tyre ZKE në Kosovë nuk ka kapacitete profesionale për të vlerësuar amendamentete e Komisionit, prandaj i është dashur ta dërgojë materialin për komente në SIGMA. Ju bëj me dije  kujtoj se Komisioni ka kërkuar takim vetëm më qëllimin për t`i diskutuar vërejtjet e KE-së. Nuk do të diskutojmë komente të reja, sepse Komisioni është në fazën e përmbylljes së kësaj çështje. Komisioni ka qenë ai që ka kërkuar ekspertizën e SIGMA-s, dhe gjatë amendamentimit të projektligjit, Komisioni i ka marrë për bazë të gjitha rekomandimet e SIGMA-s, përjashtuar ato rekomandime, të cilat kishin  të bënin me ndryshime kushtetuese, e për të cilat ne si Komision nuk kemi pasur mandat. Nga e-mailet  të cilat i kam shkëmbyer, zyrtarja e KE-së e pranon që kanë gabuar dhe nuk kanë kapacitete profesionale lidhur me këtë. Pastaj, kam bërë hulumtime në të gjitha shtetet e BE-së dhe në asnjë shtet nuk ka edhe pozitë të zëvendësit edhe të ndihmës auditorëve. Me ligj Kuvendi i ka lejuar auditorit që mund të zgjedh dy zëvendës. Në vitin 2010 auditori i përgjithshëm ua ka marrë  këtë të drejtë këtyre dy zëvendësve, të cilët i ka bërë ndihmësauditorë, ndërsa, ka pranuar një zëvendësauditorë të ri. Ne do të diskutojmë dhe për shkelje të tjera, sepse me Kushtetutë, auditori i ka intervistuar auditorët vetëm në gjuhën angleze. Kjo është shkelje  e Kushtetutës, sepse Kushtetuta,  si gjuhë zyrtare njeh vetëm gjuhën shqipe dhe atë serbe. 
Ali Sadriu tha se ka pasur kontakte dhe vazhdon të ketë kontakte  me ZKE-në në Kosovë, lidhur me këtë çështje lus Komisionin që të merr për bazë rekomandimet e KE-së, përkatësisht kriteret e SIGMA-s. ZKE-ja e ka zyrën juridike dhe komentet janë dhënë nga KE-ja duke u bazuar në komentet e kësaj zyreje. Ne nuk duhet të bimë në kundërshtim me këto rregulla, sepse do të pasqyrohen në raport të progresit.  
Adem Grabovci  tha se ka pasur takime me  përfaqësuesit e KE-së në Kosovë si shef i grupit Parlamentar, dhe më duhet ta pranoj që KMFP-ja ka bërë një punë të mirë. Deputetit Ramiz Lladrovci i kërkoj falje publike për presionin që ia kam bërë, sepse ka pasur të drejtë dhe ka insistuar në atë se KMFP-ja ka bërë një punë të mirë dhe është në interes të shtetit ajo që deputeti ka këmbëngulur. Ky duhet të merret si shembull se si duhet mbrojtur interesat shtetërore dhe parimet e përgjithshme. 
Mbledhja përfundoi në orën  11:00.
E përgatiti:

Njësia për Mbështetjen e Komisionit.          

                                                                                                          Kryetari i Komisionit

      Ali Sadriu

